




MINUTI


L-ERBATAX-IL PARLAMENT


KUMITAT PERMANENTI DWAR L‑AFFARIJIET BARRANIN U EWROPEJ


LAQGĦA NRU 18	


L-Erbgħa, 25 ta’ Ottubru 2023

Il‑Kumitat iltaqa’ fil‑Parlament, il-Belt Valletta, fl-4:36 p.m.

L‑Onor. Glenn Bedingfield, President tal‑Kumitat Permanenti dwar l-Affarijiet Barranin u Ewropej, ippresieda.


PREŻENTI 


L-Onor. Beppe Fenech Adami, l-Onor. Alex Borg, l-Onor. Bernice Bonello, l-Onor. Naomi Cachia, l-Onor. Amanda Spiteri Grech, l-Onor. Edward Zammit Lewis u l-Onor. Mario de Marco. 


TALBA

Il‑President tal‑Kumitat qal it‑talba.

MINUTI

Il-Minuti tal-Laqgħat Nri 14, 15 u 16 li saru fl-4 ta’ Lulju, fit-12 ta’ Settembru u fl-10 ta’ Ottubru 2023 rispettivament ġew ikkonfermati.

LAQGĦA MAL-MISSJONIJIET DIPLOMATIĊI GĦARAB ĠEWWA MALTA DWAR IS-SITWAZZJONI FIL-PALESTINA

Għal din il-laqgħa kienu mistiedna s-Sur Fadi Hanania l-Ambaxxatur għall-Palestina, is-Sur Khaled Mohamed Anis l-Ambaxxatur għall-Eġittu, is-Sur Erdeniz Sen l-Ambaxxatur għat-Turkija, is-Sur Mohamed Wael Khammassi Chargè d’Affaires tal-Ambaxxata Tuneżina u s-Sur Suhail Altreki Chargè d’Affaires mill-Ambaxxata Libjana.

L-Ambaxxatur Palestinjan tkellem dwar is-sitwazzjoni kerha li jinsab għaddej minnha pajjiżu u talab lil Malta sabiex turi aktar appoġġ lejn il-poplu Palestinjan. Stqarr li dan il-kunflitt bejn l-Iżrael u l-Palestina ma bediex dan ix-xahar imma ilu għaddej għexieren ta’ snin. Wara tkellmu l-Ambaxxaturi tal-Eġittu u tat-Turkija kif ukoll iċ-Chargè d’Affaires tal-Ambaxxata Tuneżina, li kollha wrew l-appoġġ tagħhom lejn il-Palestina u l-poplu Palestinjan.

Min-naħa tal-Membri tal-Kumitat sostnew li huma jikkundannaw kwalunkwe qtil ta’ ċittadini innoċenti minn kull naħa ta’ dan il-kunflitt. Saħqu wkoll li għandu jkun hemm waqfien immedjat mill-ġlied ħalli tkun tista’ tasal l-għajnuna umanitarja.
 
Fil-5:33 p.m. il‑Kumitat aġġorna għal data li kellha tiġi kkomunikata aktar tard.





SKRIVAN TAL‑KUMITAT
Stephen Grech


IKKONFERMATI 


							PRESIDENT TAL‑KUMITAT
							Onor. Glenn Bedingfield
